
Annotatsiya. Ushbu maqolada davriy matbuot haqida tushuncha, uning kelib chiqishi, rivojlanishi va dunyodagi
hamda O‘zbekiston hududidagi eng ommabop nashriyotlar yoritilgan. Bundan tashqari, hozirgi davrda
matbuotning jamiyat taraqqiyotidagi o‘rni hagidagi informatsiyalar mufassal tarzda bayon etilgan.

Kirish. Davriy matbuot - bu jamiyat hayotining barcha jabhalarini yorituvchi, axborot
almashinuvi, ijtimoiy ongni shakllantirish va jamoatchilik fikrini ifoda etishda muhim o‘rin
tutuvchi vositadir. Uning shakllanishi va taraqqiyot bosqichlari insoniyatning madaniy va
intellektual rivojlanish yo‘lida tutgan o‘rni bilan chambarchas bog‘liq. Matbuot dastlab axborot
targatish vositasi sifatida maydonga chiqqan bo‘lsa-da, keyinchalik u ijtimoiy institutga
aylangan va bugungi kunda global hamjamiyatda hal qiluvchi rol o‘ynaydigan kuchli
kommunikatsion tizim sifatida shakllangan.

Ushbu maqolada davriy matbuot tushunchasi, uning tarixiy ildizlari va taraqqiyot
bosqichlari tahlil qgilinadi. Xususan, jahon matbuoti tajribasi bilan bir gatorda, O‘zbekiston
hududida faoliyat yuritayotgan eng ommabop nashriyotlar faoliyati ham ko‘rib chiqiladi.
Shuningdek, hozirgi davrda matbuotning ijtimoiy hayot va jamiyat taraqqiyotidagi o‘rni, uning
axborot maydonini shakllantirishdagi ahamiyati ilmiy asosda tahlil gilinadi. Mazkur tadqiqot
orqali matbuotning nafaqgat tarixiy ahamiyati, balki hozirgi zamonaviy axborot makonidagi
o‘rni va istigbollari ham yoritib beriladi.

Tadqiqot metodlari. Ushbu maqola tarixiy tadqiqotlarning ilmiy obyektivlik, mantiqiy
izchillik, qiyosiy tahlil, xronologik izchillik kabi usullari asosida ilmiy adabiyotlarga tayangan
holda ilmiy akademik yondashuv bilan yozildi.

Natijalar. Axborot — kishilik hayotining eng muhim ehtiyojlaridan biridir. Insoniyat
tarixning har bir bosqichida jamiyat a’zolari bir-birlari bilan ma’lumot almashgan, yangiliklarni
bilishga intilgan. Jumladan, matbuot tushunchasi gadimdan mavjud bo‘lsada, olimlar ushbu
atamani XV asrda ilmiy tushuncha sifatida birinchi bo‘lib shakllantirgan. Dastlabki matbuotning
ildizlari, mutaxassislar fikriga ko‘ra, matbaa yaratilishi bilan bog‘lig. XV asrda Germaniyada
yashagan Yohannes Gutenberg taxminan 1440-yilda bosma mashina (matbaa) ni ixtiro qilgan.
U birinchi marta matbaani ishlatib, 1455-yilda “Bibliya” ni chop etishga erishdi va bu vogea
matbuot tarixining boshlanishi deb hisoblandi [1. -B. 280-281].

Matbuot arabcha “matbu” so‘zidan kelib chiqgan bo‘lib, “bosilgan”, “nashr etilgan” degan
ma’'noni anglatadi. Bir so‘z bilan aytganda, matbuot jamiyatdagi barcha ma’lumotlarni chop
etib, uni odamlarga yetkazuvchi vositadir. Matbuot chop etilishiga ko‘ra 2 guruhga bo‘linadi:

1. Davriy

2. Nodavriy

Nodavriy matbuot - muntazam muddatda chigmaydigan, ya'ni belgilangan vaqt
oralig'isiz chop etiladigan bosma nashrdir. Boshqacha qilib aytganda, bir marta yoki zaruriyat
tug‘ilganda chiqariladigan matbuot turi hisoblanadi.

Davriy matbuot — ma’lum vaqt oraligida doimiy ravishda chop etiladigan nashrlar
majmuasi bo‘lib, ularga gazetalar, jurnallar, byulletenlar va almanaxlar kiradi. Asosan, ilmiy,
adabiy, ijtimoiy, siyosiy, madaniy mavzularda materiallar ommaga tatbiq etiladi. Davriy
matbuotning ilk namunalari dunyo bo‘yicha Rimda mil.avv. 59-yilda Yuliy Sezar tomonidan
yaratilgan. Uning nomi “Acta Diurna” (Kundalik ishlari haqida xabarlar) bolib, tarixdagi eng
qadimgi davriy axborot manbai sifatida talqin etildi [2].

Keyinchalik, vaqt o‘tishi bilan davriy matbuot jadallik bilan boshqa o‘lkalarga ham
yoyilib bordi. Jumladan, VIII asrda Xitoy davlatida qog'ozda chiqarilgan ilk rasmiy
axborotnomalardan biri “Dilbao” (Imperator buyrug‘) chop etildi [3]. XV asr oxirida esa
Germaniyada bosmaxona ixtiro qilinishi natijasida, matbuotni rivojlantirishiga yanada zamin
yaratdi. Angliya ham bu yangilikdan chetda qolmay, 1621-yilda “Corante” nomli ilk ingliz
gazetasini ommaga namoyish qildi. Fransiya mamlakati esa 1631-yilda “La Gazette” ni nashr
etdi [4]. Rossiya davlati ham 1700-yilda imperator Pyotr I buyrug‘i bilan “Begumoctn”
gazetasini chiqardi va shu asnoda Turkistonga ham matbuot yetib keldi. 1870-yilda o‘zbek
tilida chiqarilgan “Turkiston viloyatining gazetasi” nomi bilan e’lon qilindi [5]. Shu tariqa davriy
matbuot asta-sekin shakllanib, omma e’tiboriga taqdim etila boshladi va uning roli va salmog'i
kundan kunga oshib bordi. Bora-bora matbuot kundalik turmushning ajralmas bir gismiga
aylandi.

Bugungi kunda matbuotning asosiy vazifasi- xalqni xabardor qilish, ijtimoiy fikrni
shakllantirish, ma’naviy tarbiya berish va eng asosiysi, bilimni ommalashtirishdir. Davriy
matbuotning bosh maqgsadi - odamlarning muayyan voqealarga munosabatini uyg'otish,
ijtimoiy muammolarni ko‘tarish va ularning yechimiga yo‘naltirish, davlat va jamiyat hayotida
adolatni ta’'minlashga yordam berish, kamchiliklarni tanqid qilib, islohotlarga turtki bo‘lish,
turli xalqglar, davlatlar o‘rtasida axborot almashinuvini Kkuchaytirish, dunyoqarashni
kengaytirish va xalqaro muloqotni rivojlantirish va jamiyat taraqqiyotiga xizmat qilishdan
iboratdir.

Har bir jamiyatda matbuot xalq va davlat o‘rtasidagi ko‘prik vazifasini bajaradi. Har bir
ijtimoiy gatlamning madaniy saviyasi, ma'naviy boyligi aynan uning jurnallari va matbuot
sifatiga bog'liq. Shunday ekan, eng yaxshi jurnallar - bu xalq fikrini uyg‘otuvchi, haqgiqatni
yorituvchi va insonni ma'naviy boyituvchi matbuot nashrlaridir. Hozirgi zamonda dunyo
miqyosida bir qator jurnallar o‘zining keng auditoriyasi, mavzu doirasi va obro‘si bilan ajralib
turadi. Masalan, “Time”- (AQSh) siyosiy va ijtimoiy jurnal bo'‘lib, xalqgaro vogealarni tahlil
qiladi. “National Geographic” -(AQSh) tabiat, fan, sayohat sohalarida eng mashhuridir. “Forbes”-
(AQSh) igtisodiyot va biznes dunyosini yoritadi. “The Lancet” - (Buyuk Britaniya) tibbiyot va
sog'ligni saqlashda eng mukammal sanaladi [6]. Bu jahon miqyosidagi jurnallar oz sohasi
bo‘yicha nufuzli, ilmiy va tahliliy maqolalar chop etadigan nashrlar bo‘lib, ular global miqyosda
ilm, siyosat, madaniyat va texnologiyalar rivojiga katta ta’sir ko‘rsatadi. Shuni ham ta’kidlab
o‘tmoq joizki, Ozbekiston ham matbuot sohasi bo‘yicha boy tarixga ega. Mustagqillikdan so‘ng
jurnallar erkin fikr, madaniyat, ilm-fan, adabiyot rivojiga xizmat qilmoqda. Misol uchun, “Sharq
yulduzi” - adabiyot va san’at borasida; “Guliston” - madaniyat va siyosatga bag‘ishlangan;
“Mushtum” - satira va yumor yo‘nalishida mashhur; “Yoshlik” - yosh ijodkorlarga maydon
yaratadi; “Saodat” - oila, ayollar hayoti va tarbiya masalalariga e’tibor garatadi. Qisqa qilib
aytganda, hozirda barcha jurnallar jamiyat tafakkurining , madaniyat va taraqqiyotning
rivojlanishiga yo‘l ochadi.

Xulosa. Zamonaviy davrda davriy matbuot nafagat an’anaviy bosma nashrlar
ko‘rinishida, balki elektron va ragamli formatda ham jadal sur’atlar bilan rivojlanmoqgda. Bu esa
insonlarga ommaviy axborot vositalari orqgali yanada ko‘proq ma’lumotlarni tez va oson olish
imkonini bermoqda. Axborot-kommunikatsiya texnologiyalarining keskin taraqqiyoti, global
Internet tarmog‘ining ommalashuvi va raqamli platformalarning kundalik hayotga chuqur kirib
borishi natijasida matbuot sohasi tubdan o‘zgarishlarga yuz tutmoqda. An’anaviy gazetalar va
jurnallarning elektron shakllari, onlayn axborot portallari, ijtimoiy tarmoqlardagi media-
kontentlar, multimedia platformalar orqali taqdim etilayotgan yangiliklar - bularning barchasi
zamonaviy matbuotning yangi bosqichga ko‘tarilganidan dalolat beradi.

Ushbu o‘zgarishlar matbuotning axborot yetkazishdagi tezkorligi, gamrov doirasi va
auditoriyaga ta’sirchanligini sezilarli darajada oshirdi. Endilikda matbuot nafaqgat hodisalarni
yorituvchi vosita, balki vogealarning kechishiga bevosita ta’sir ko‘rsatadigan kuchli ijtimoiy
institutga aylangan. Ayniqsa, raqamli jurnalistikaning rivojlanishi bilan birga, interaktivlik, real
vaqt rejimidagi axborot almashinuvi, multimedia formatlaridan foydalanish imkoniyatlari
jurnalistika mazmuni va metodologiyasini boyitdi. Shu bilan birga, sun’iy intellekt, algoritmik
yangiliklar tizimi (Al news), katta ma’lumotlar (big data) va analitik platformalar matbuot
faoliyatini ilmiy asosda olib borish imkonini bermoqda.

Bu jarayonlar natijasida jamiyatda axborotga bo‘lgan ehtiyoj yanada ortib, shaffoflik,
oshkoralik, ijtimoiy faollik va tanqidiy fikrlash madaniyatining shakllanishi jadallashmoqda.
Axborot jamiyatining shakllanishida matbuot vositalarining o‘rni beqiyos bo‘lib, ular nafaqat
axborot tarqatuvchi, balki jamiyatni birlashtiruvchi, mafkuraviy xavfsizlikni ta’'minlovchi,
ijtimoiy va madaniy jarayonlarni boshqaruvchi vosita sifatida ham harakat qilmoqda.

O‘zbekiston tajribasida ham matbuotning bu boradagi o‘rni tobora kuchayib bormoqda.
Mamlakatda so‘z erkinligi, ochiqlik va axborotga bo‘lgan erkin kirish imkoniyatlarining
kengaytirilishi bilan birga, elektron OAV sonining ortishi, ijtimoiy tarmogqlar orqali axborot
almashinuvining faollashuvi matbuotning ijtimoiy hayotdagi ta’sirini yanada kuchaytirmoqda.
Aynigsa, ijtimoiy masalalarning ommaviy muhokama qilinishi, fuqarolik jamiyatining
shakllanishiga xizmat qilayotgan media loyihalar, yosh jurnalistlarning faoliyati va xorijiy
tajribalarni o‘rganishga bo‘lgan intilish - bularning barchasi matbuotning zamonaviy jamiyat
taraqqiyotidagi rolini yana bir bor tasdiqlaydi.

Xulosa qilib aytganda, matbuot - bu oddiygina axborot tarqatish vositasi emas, balki
ijtimoiy ongni shakllantiruvchi, ma’naviy-ma’rifiy qadriyatlarni mustahkamlovchi, fuqarolik
pozitsiyasini rivojlantiruvchi va eng muhimi, demokratik jamiyat poydevorini barpo etuvchi
kuchdir. Har qanday taraqqiy etayotgan jamiyatda matbuotning o‘rni strategik ahamiyat kasb
etadi. U madaniyat, ma’rifat, erkin fikr va jamoatchilik nazoratining ajralmas qismi bo'lib,
jamiyatni barqaror rivojlantirish va mustahkamlash yo‘lida muhim omil hisoblanadi.

